
राजमार्ग परियोजनाओं के लिए एनएचएआई बांड
3471. श्रीमती रेणुका चौधरीः 
क्या सड़क परिवहन और राजमार्ग मंत्री यह बताने की कृपा करेंगे किः
(क) क्या भारतीय राष्ट्रीय राजमार्ग प्राधिकरण (एनएचएआई) की राजमार्ग परियोजनाओं को वित्त-पोषित करने के लिए बांड जारी करने की योजना है;

(ख) यदि हां, तो प्रस्ताव का ब्यौरा क्या है; और
(ग) सरकार द्वारा सक्रिय अवसंरचनात्मक नीतियों को अपनाकर विभिन्न पोर्टफोलियो से निधि उत्पन्न करने के लिए क्या कदम उठाए गए?

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)

(क) और (ख):
जी, हां। 
भारतीय राष्‍ट्रीय राजमार्ग प्राधिकरण को चालू वित्‍तीय वर्ष के दौरान 59,270 करोड़ रु. की कुल धनराशि उगाहने के लिए अधिदेशित किया गया है। भारतीय राष्‍ट्रीय राजमार्ग प्राधिकरण ने फरवरी, 2018 तक विभिन्‍न  प्रकार के बांडों के माध्‍यम से 28,893 करोड़ रु. और एनएसएसएफ ऋण के रूप में 20,000 करोड़ रु. उगाहे हैं जो कुल मिलाकर 48,893 करोड़ रु. बनते हैं। इसके अलावा, वर्ष 2018-19 के लिए अनुमोदित आईईबीआर (आंतरिक और बाह्य बजटीय संसाधन) 62,000 करोड़ रु. है जो बांडों जैसे भारतमाला बांड, मसाला बांड, 54 ईसी केपिटल गेन बांड, करयोग्‍य बांड और भारतीय जीवन बीमा निगम, कर्मचारी भविष्य निधि संगठन जैसे संस्‍थानों और एनएसएसएफ संग्रहण आदि से उगाहे जाएंगे। 
(ग):
सड़क क्षेत्र के लिए धनराशि सृजित करने के लिए टीओटी मॉडल सरकार की एक अग्रसक्रिय अवसंरचनात्‍मक नीति है।

